
पहाड़ी राज्यों में इलेक्‍ट्रिक बस एवं कार सेवा
742. श्री टी. रतिनावेल: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) क्या यह सच है कि सरकार पहाड़ी राज्यों में इलेक्‍ट्रिक बस एवं कार सेवाएं लागू करने की संभावना का पता लगा रही है और यदि हां, तो तत्‍संबंधी ब्यौरा क्या है; और
(ख) क्या सरकार ने इस संबंध में पहाड़ी राज्यों से परामर्श किया है और यदि हां, तो तत्‍संबंधी ब्यौरा क्या है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री पोन्. राधाकृष्‍णन)
(क) और (ख): पहाड़ी राज्यों में इलेक्‍ट्रिक बस एवं कार सेवाएं लागू करने की संभावना का पता लगाने के लिए सड़क परिवहन और राजमार्ग मंत्रालय में कोई विशेष प्रस्‍ताव नहीं है । तथापि, मंत्रालय ने का.आ. 1013(अ) दिनांक 15 अप्रैल, 2015 के तहत सरकारी योजनाओं के लिए भावी प्रायोगिक/प्रदर्शक परियोजनाओं के लिए बाजार में शुरू किए गए हाइब्रिड इलेक्‍ट्रिक वाहनों के टाइप अनुमोदन के लिए मानक तथा इलेक्‍ट्रिक और हाइब्रिड वाहनों के लिए टाइप अनुमोदन प्रक्रिया अधिसूचित की है । 

